
Interlingua – communication sin frontieras
www.interlingua.dk | www.interlingua.com © 2016

                          Un serie de photos de locationes in le paises nordic 
– e lor historia narrate in alcun lineas in interlingua como inspiration.

# Moesgaard, Aarhus, Danmark:
Illo es fascinante e horripilante al
mesme tempore.  La, poc centimetros
in avante, reposa “Grauballemanden”
– le homine del village Grauballe, un
corpore trovate in le marisco proxime
al urbe Silkeborg in 1952. Un metro
sub le superficie se trovava le cor-
pore que probabilemente es le plus
ben conservate in le mundo. Le viro
de circa 30 annos e 175 cm alte mori-
va post esser perforate de aure a aure
per le collo. Ille viveva in le prero-
man etate de ferro, ca. 290 ante Chri-
sto. Ille remane si vivente in le fasci-
nante Museo Moesgaard al sud de
Aarhus, si ben preservate como ille
es con su capillos, ungulas e mesmo
stupulas de barba. Tote le museo
moderne es situate bellemente proxi-
me al baia. 
Photo e texto: Thomas Breinstrup

Questiones

1. Proque es le Homine de Grauballe si ben
conservate?

2. Moriva ille in un maniera normal?

3. Describe le photo: Que es lo que es si fascinante
con iste persona?

4. Ubi pote on vider le Homine de Grauballe?

5. Quante annos habeva ille, quando ille moriva? E
quando esseva isto?


